
Xülasə: Məqalədə kimyanın tədrisində interaktiv təlim üsullarından  və müasir 

texnologiyalardan istifadə etməklə tədris materialının  keyfiyyətli 

qavranılması və mənimsənilməsi üsulları öz əksini tapıb. İnteraktiv təlim 

metodlarından  istifadə məntiqi, tənqidi və yaradıcı təfəkkürü inkişaf 

etdirir, tədqiqatçılıq bacarıqlarını formalaşdırır. 

Açar sözlər: interaktiv təlim, metod, planlaşdırma, dərs. 

 

Uzun illərin təcrübəsi göstərir ki, müəllimin şagirdlərin maraqlarını özündə 

əks etdirən səmərəli metodlardan istifadə etməsi təlimdə uğurlu nəticələrin əldə 

olunmasında müstəsna rol oynayır. Əlverişli təlim şəraitini yaratmaqla şagirdlərin 

potensial imkanlarını ortaya çıxarmaq, bilik və bacarıqlarını formalaşdırmaq 

mümkündür. Tədris mühiti psixoloji cəhətdən emosional olarsa, müəllim-şagird 

münasibətləri yeni təlim strategiyalarının tələblərinə cavab verərsə, təlimin 

keyfiyyəti daha çox yüksəlmiş olar [1]. 

Təlim modelləri passiv, aktiv və interaktiv olmaqla üç əsas qrupa ayrılır. 

Passiv təlim dedikdə,təlim prosesində müəllim dərsin aparıcı siması və 

idarəedicisi, şagirdlər isə onun göstərişlərinə sözsüz əməl edən passiv dinləyicilər 

- obyektləri nəzərdə tutulur. Bu formalı prosesdə tərəflər arasında əlaqə daha çox 

suallar, yoxlama işləri və test tapşırıqları vasitəsilə saxlanılır. Müasir təlim 

texnoloqlarına görə passiv metod dövrümüzün ən səmərəsiz metodudur. Onun 

müsbət cəhəti isə müəllimin dərsə asan hazırlaşmasına və məhdud zaman 

çərçivəsində daha çox tədris materialı təqdim etməsinə imkan yaratmasıdır.  

Passiv təlim və ya ekstraktiv təlim modelinin əsas xüsusiyyəti öyrənənlərin deyil, 

öyrədici mühitin fəallığının üstün olmasıdır. Bu, o deməkdir ki, şagirdlər təlim 

materiallarını bir-biri ilə ünsiyyətdə olmadan, heç bir yaradıcı məsələni həll 

etmədən müəllimin nitqindən və dərslikdəki mətnlərdən öyrənirlər. Belə modelə 

nümunə olaraq məktəb mühazirəsi şəklində aparılan ənənəvi dərs formalarını 

misal deyə bilərik. Ənənəvi dərs modeli uzun illərdir ki, tətbiq olunsa da, dərsə 

verilən ən yeni tələblər belə onun strukturunda şagirdlərin fəallığını təlim edə 

bilməmişdir. 

Aktiv və ya interaktiv metodlar isə bundan fərqli olaraq şagirdlərin 

müstəqilliyini və idrak fəallığını stimullaşdırmağa imkan yaradır. Bu təlim modeli 

adətən yaradıcı xarakterli ev tapşırıqlarının yerinə yetirilməsi və müəllim-şagird 

münasibətləri sistemində ünsiyyətin zəruriliyinin təmin olunması tələbi ilə 

şərtlənir. Bu modelin əsas çatışmazlığı ondan ibarətdir ki, şagirdlər öyrənmə 

subyekti kimi yalnız özləri üçün çalışır, onlar müəllimdən başqa prosesin digər 

iştirakçıları ilə heç bir qarşılıqlı təsirdə ola bilmirlər. 

Beləliklə, qeyd etmək olar ki, bu metodlar özünün birtərəfli istiqaməti, 

xüsusən müstəqil fəaliyyət, özünü təhsil, özünütərbiyə, özünü inkişaf 

texnologiyaları üçün yetərli olsa da, qrupda təcrübə mübadiləsi və qarşılıqlı təsir 

bacarıqlarının inkişafını təmin edə bilmir. İnteraktiv təlimdə qrupda iştirakçıların 

sayı artanda, bu və ya digər dərəcədə kütləviləşəndə təlimin intensivliyi, hər bir 

iştirakçının “faydalı iş əmsalı” aşağı düşür, “Ringelman effekti” özünü göstərir. 

Kiçik qruplarda iş prosesində rəqabət mühiti hökm sürdüyündən qrup üzvlərinin    

bir-birinə olan münasibətinin psixoloji məziyyətləri də dəyişir, yəni qrupda 

iştirakçıların sayı artdıqca, bu qrupda hər bir fərdin iş üçün səyləri, cəhdləri də 

gözlənilənin tamamilə əksinə olaraq, bir o qədər azalır, aşağı düşür. 

İnteraktiv təlim üsulları o zaman müsbət nəticə verə bilər ki, şagirdlər üçün 

müasir tələblərə cavab verən öyrədici mühit yaradılsın. 

Öyrədici mühit üç komponentdən ibarətdir. 1. Sosial-psixoloji; 2. 

İnformasiya mühiti; 3. Əşyavi mühit [1].  Digər tərəfdən, interaktivlik şagirdlərin 

özləri arasında da ola bilər. Əsas cəhət odur ki, bu prosesdə əməkdaşlıq edən, 

öyrənənlər və öyrədən eyni hüquqa malik olurlar. Təbii ki, müəllim öyrədən 

olaraq təşkilatçılıq, koordinator, məsləhətçi, funksiyasını yerinə yetirir. 

Şagirdlərin işlərinə müdaxilə etmədən problemləri qoyur, istiqamət verir, nəzarət 

edir, axtarış strategiyasını hazırlamağa kömək edir, amma təlim tapşırıqları 

üzərində şagirdlər özləri birlikdə öz aralarında müzakirə edərək, diskussiya 

apararaq işləyirlər. Bununla yanaşı, hər bir şagirdin öz fikri, ideyası olur. 

Mübadilə nəticəsində fikirlər dəyişir, ideyalar yenilənir. Beləliklə, psixoloji ab-

hava dəyişir. Qrupdakı passiv şagirdlər də müzakirədə fəal iştiraka qoşulurlar, 

məsələlərin müzakirəsi və kollektiv müzakirənin gedişində bir-birləriini 

dinləməyə alışırlar. Hər bir təlim tapşırığı bu cür həlli vasitəsilə onlar idraki 

axtarıcılıq taktikalarını təkmilləşdirir, təlimdə öz müvəffəqiyyət formulunu hər 

kəsin özü qurur. Beləliklə, təlim prosesində şagirdlər arasında əlaqə, qarşılıqlı 

təsir və əməkdaşlıq əsas olur. Təlim nəticəsi təlim prosesi iştirakçılarının qarşılıqlı 

qüvvəsi ilə əldə edilir, şagirdlər təlim nəticələrinə görə öz üzərinə qarşılıqlı 

məsuliyyət götürürlər. Bunlar imkan verir ki, şagirdlərin biliyi anlama və  

qavrama prosesi sürətlənsin. Şagirlər eyni zamanda öz fikrini formalaşdırmağı, 

onu düzgün ifadə etməyi, öz nöqteyi-nəzəri əsaslandırmağı, müzakirə etməyi və 

sübut etməyi öyrənirlər. Onlarda ünsiyyətin ən mühüm şərti olan  dinləmə  və  

alternaktiv fikrə hörmət etmək mədəniyyəti inkişaf edir [3].       

İnteraktiv təlim şagirdlərə bilik vermə məsələlərində, həm də onları iradi, 

əxlaqi, əqli, estetik, mədəni, hüquqi dəyərlər yönündə inkişaf etdirib formalaşdırır. 

İnteraktiv təlimin təhsilin məzmununu müsbət istiqamətdə necə dəyişdiyini əks 

etdirir, şagirdlərin əzmkarlıqla çalışmasına və daha çox materialı yadda 

saxlamasına kömək edən praktik yanaşmadır. İnteraktiv təlim müxtəlif texnoloji 

vasitələrlə şagirdlərin  problemlərin həlli və tənqidi düşünmə bacarıqlarını 

artırmağa kömək edir. Təhsil davamlı olaraq dəyişir. Buna görə də dərslər daha 

cəlbedici və interaktiv olmalıdır. İnteraktiv təlim təhsilə praktik, real yanaşmadır. 

Bir çox tədqiqatçıların fikrincə, interaktiv təlim şagirdləri  mövzu ilə  aktiv 

mübarizəyə cəlb edir. Eyni zamanda müasir dərsin planlaşdırılmasından sonra, 

dərsə qədər, dərs prosesi və dərsdən sonrakı mərhələlərin geniş təhlili aparılmalı, 

dərsin məzmununa keçmədən əvvəl, mövzunun əhəmiyyəti, eləcə də onun 

öyrənənlər qarşısında qoyduğu məqsəd və vəzifələrə dair suallar 

formalaşdırılmalıdır. Bundan başqa sualların əksəriyyəti və tipləri elə seçilməlidir 

ki, öyrənənlərdə bilik (informasiyanı eşitdiyi formada təkrar etmək bacarığı), 

anlama (mövzuya dair hər hansı bir fikri öz sözləri ilə və ya hər hansı başqa bir 

yolla yenidən söyləmək bacarığı), tətbiq etmə (təzəcə öyrəndiyi üsuldan istifadə 

etməklə, yeni bir tapşırığı həll etmək bacarığı), analiz (mürəkkəb bir ideyanın 

səbəblərini, nəticələrini və digər tərkib hissələrini tapmaq bacarığı), sintez (bir 

neçə ideyanın bir yeni ideya ilə birləşdirilməsi, köhnə ideyanın yeni variantını 

tapma bacarığı) və qiymətləndirmə (konkret ideyanın, yaxud hər hansı bir 

prosesin izahı üçün tam uyğun gəldiyini qiymətləndirmək bacarığı) kimi bacarıq 

və qabiliyyətlərin formalaşması təmin olunsun və dərsin düşünmə mərhələsində 

öyrənənlər özləri üçün müəyyən nəticələr çıxara bilsinlər[5]. İnteraktiv təlim və 

onun əsasında duran interaktiv texnologiyalar öyrənmə subyekti olan şagirdin 

daim öyrədici sistemin fəal avtonom elementi rolunda çıxış etməsini tələb edir. 

İnteraktiv təlim informasiyanın passiv rejimində deyil, fəal, problemli situasiya 

rejimində mənimsənilməsini təmin edir ki, bu da interaktiv dialoji ünsiyyətə, əqli 

inkişafa yol açır.  Fəal interaktiv təlim təlim prosesinin elə təşkil olunmasıdır ki, 

bu təlimdə biliklər hazır formada şagirdlərə təqdim olunmur. Şagirdlər biliyi 

tədqiqat yolu ilə əldə edirlər. Müəllim biliyi ötürən rolundan imtina edir və 

fasilitator vəzifəsini daşıyır. İnteraktiv sözünün mənasında da kiminlə, nə ilə 

dialoqa, qarşılıqlı əməkdaşlığa girmək dayanır. Fəal təlim anlayışı isə sinfin, 

auditoriyanın passiv, seyirci olmamasına işarədir. Bu təlim prosesində sinif 

(auditoriya) qrup və cütlər formasında problemin həlli yollarına dair axtarışa 

çıxarılır, qruplar əldə olunmuş nəticələri işçi vərəqlərində qeyd etməyə başlayır, 

sonra onun təqdimatını həyata keçirirlər. Təqdimatlar bitdikdən sonra bu tədqiqat 

nəticələri arasında rabitə yaradılır, məlumatlar sistemləşdirilir və ümumi şəkildə 

təsnif olunur. Bundan sonra həmin yekunlarla tədqiqatın başlanğıcında şagirdlərin 

irəli sürdüyü ilkin fərziyyələrlə müqayisələr aparılır. Şagirdlər hansı fikirlərin üst-

üstə düşdüyünü, hansıların isə yeni olduğunu müşahidə edir və ümumi nəticəyə 

gəlir. Göründüyü kimi, belə dərslərdə əvvəlcə öyrəniləcək mövzuya çıxaracaq 

problem qoyularaq motivasiya  yaradlılır. Yəni şagirdlərin (auditoriyanın) təlim-

dərketmə marağını problemin həllinə doğru fəal, canlı şəkildə istiqamətləndirilir. 

Onun digər vəzifəsi isə tədqiqat sualını ortaya qoymağa şərait yaratmaqdır. Məhz 

həmin tədqiqat sualı ilkin fərziyyələr irəli sürməyə və tədqiqat işlərini təşkil 

etməyə imkan yaratmış olur. Tədqqiqat sualı tədqiqat işinin həyata keçirilməsini 

tələb edir. Tədqiqat işlərinin nəticələri işçi vərəqlərində qeyd olunur və 

təqdimatlar  həyata keçirilir. Sonra təqdim olunan məlumatlar təşkil və təsnif 

olunur . Alınan qənaətlər ilkin fərziyyələrlə müqayisə olunaraq nəticələr çıxarılır. 

Sonra isə alınmış nəticələrin tətbiqi barədə işlər yerinə yetirilir. 

Fəal təlim metodunun tədris prosesinə daxil edilməsi şagirdlərin 

passivliyinin aradan qaldırılmasına, lazım olan təfəkkür xüsusiyyətlərinin və 

yaradıcılığın formalaşdırılması və təlim keyfiyyətinin yüksəldilməsinə şərait 

yaradır. Əgər şagird öz fəaliyyətinə əsasən yeni bilikləri kəşf edirsə, onda o, dərsə 

yaradıcı və maraqla yanaşır, əldə etdiyi bilikləri mənimsəyir və uzun müddət 

yaddaşında qoruya bilir. Şagirdin mövqeyi – “kəşf edən”, “tədqiqatçı” 

mövqeyidir; o, problemlərlə üzləşərkən, bunları müstəqil tədqiqat prosesində həll 

edir. Şagirdlər təlim prosesinin iştirakçısı olaraq, bu prosesdə tədqiqatçı kimi çıxış 

edirlər və bilikləri fəal axtarış və kəşflər prosesində mənimsəyirlər. Müəllimin 

mövqeyi – fasilitator  mövqeyidir, problemli vəziyyətləri planlı və 

istiqamətlənmiş surətdə təşkil edir, şagirdlər qarşısında tədqiqat məsələlərinin 

meydana çıxmasına şərait yaradır və onların həllinə metodiki kömək göstərir.                                                                       

Fəal təlimdə istifadə olunan bir çox təlim üsulları vardır. Lakin bunlardan istifadə 

edərkən fənnin xüsusiyyətlərinə, mövzuya və məqsədə uyğunluğu nəzərə 

alınmalıdır. “Beyin həmləsi”, “Söz assosiasiyaları”, “Müzakirə”, “Mühazirə”, 

“Debat”, “Karusel”, “Ziqzaq”, “Venn diaqramı”, “BİBÖ”, “İNSERT”, “Klaster”, 

“Anlayışın çıxarılması” və s. fəal təlim üsulları dərsin gündəlik 

planlaşdırılmasında mövzu və məqsədə uyğun istifadə edildikdə dərsin keyfiyyəti 

və məhsuldarlığı artır. Eyni zamanda yeni təlim texnologiyalarından istifadə 

etmək də dərsi daha maraqlı edir, şagirdlərin diqqətini cəlb etməklə yanaşı, 

həmçinin onların dərsə olan  həvəsini daha da artırır və şagirdləri tədqiqat 

aparmağa, səbəb-nəticəni analiz etməyə, ən əsası  düşünməyə   sövq edir. 

Kimyanın tədrisində interaktiv təlim metodları biliklərin daha müstəqil və 

sərbəst qavranılmasında mühüm rol oynayır. 

İnteraktiv təlim metodları əldə edilmiş biliklərin təcrübədən keçirilməsi 

əsasında konkretləşmişdir. İnteraktiv təlim metodunun tədris prosesinə daxil 

edilməsi şagirdlərin passivliyinin aradan qaldırılmasına, lazım olan təfəkkür 

xüsusiyyətlərinin, yaradıcılığının formalaşması və təlim keyfiyyətinin 

yüksəldilməsinə şərait yaradacaq. İnteraktiv təlim metodlarından istifadə məntiqi, 

tənqidi və yaradıcı təfəkkürü inkişaf etdirir, elmi tədqiqat vərdişləri formalaşdırır. 

У.Р. Гурбанова 

Преимущества использования интерактивных методов обучения в 

преподовании химии 

 

РЕЗЮМЕ 

 

В статье отражалось интерактивный процесс обучение и использование 

современной техногии для качественного усвоение и восприятие  учебного 

материала. Интерактивный метод обучение развивает логическое, критическое и 

творческое мышление и формирует исследовательские навыки. 

The advantages of using interactive methods in theaching chemistry 

 

SUMMARY 

 

The article reflects the methods of quality perception and mastering of teaching 

materials using interactive teaching methods and modern technologies in the teaching of 

chemistry.  The use of interactive teaching methods develops logical, critical and creative 

thinking, forms research skills. 

